
Rezime/Abstract

Osnovni cilj ovog istraživanja bio je da se utvrde razlike u ekipnim pokazateljima situacione efikasnosti između pobjednički
i poraženih ekipa. Također se želilo utvrditi da li postoje razlike u individualnim pokazateljima situacione efikasnosti
između pobjedničkih i poraženih reprezentacija u odnosu na poziciju igrača na terenu. Za potrebe ovog istraživanja
analizirano je ukupno četrdeset i šest utakmica odigranih na svjetskom nogometnom prvenstvu u Brazilu 2014. godine. Za
procjenu ekipnih pokazatelja situacione efikasnosti uzete su u obzir 33 varijable a za procjenu individualnih pokazatelja
situacione efikasnosti uzete su u obzir 27 varijabli. Podatke o ekipnoj i individualnoj situacionoj efikasnosti reprezentacija
učesnica Svjetskog nogometnog prvenstva u Brazilu 2014. godine, preuzete su sa zvanične stranice FIFA. Za utvrđivanje
razlika između pobjedničkih i poraženih reprezentacija unutar svake grupe u varijablama situacione efikasnosti koristio se
Median test i to za diskretne varijable. Za utvrđivanje razlika između pobjedničkih i poraženih reprezentacija u varijablama
situacione efikasnosti, unutar svih grupa koristio se T – test za nezavisne uzorke i to za kontinuirane varijable.Informacija
dobivene ovim istraživanjem u velikoj mjeri mogu doprinjeti razvoju igre kod onih ekipa koje žele da dostignu ovaj nivo
takmičenja a shodno poziciji igrača na terenu.Na osnovu dobijenih rezultata t- testa i median testa potvrđene su sve
postavljene hipoteze ovog rada. Rezultati istraživanja pokazali su iskustvenu spoznaju da je za uspjeh u takmičenju
vrhunskih ekipa veoma važna komunikacija među igračima koja se ostavaruje preciznim dodavanjima. Također, važno je da
ekipa ima što veći broj krativnih igrača koji su u mogućnosti iskoristiti slabosti protivnika na najbolji mogući način.
Provedeno istraživanje jasno ukazuje koji su to elementi koji su ključni za pobjedu u utakmici, a to su: tačnost dodavanja
što se tiće individalnih pokazatelja situacione efikasnosti u odnosu na poziciju igrača kao i pretrčana distanca niskim
intenzitetom što za prednosti ima bolje postavljanje igrača i provođenje taktičkih varijacija koje su pravilno usmjerene na
koncept igre. Što se tiče parametara ekipne situacione efikasnosti pokazalo se da je kreativnost igrača u iznalaženju
rješenja situacije jedan od ključnih faktora koji determiniše pobjedničke od poraženih reprezentacija a ujedno i pretrčana
distanca niskim intenzitetom koja u konačnici omogućava primjenu ovih tehničko-taktičkih varijacija.

